
Shri Guru Paduka Pushpa Mala

శ్రీగురుపాదుకాపుష్పమాలా

ఓం శ్రీగురవే  నమః ।
మద్ధృత్స్థం   సుభగాకారం సర్వసౌఖ్యకరం పరమ్ ।
భవతాపహరం శూరం వరేణ్యం విదుషాం మతమ్ ॥ ౧॥
మహనీయాకృతిం దేవం శ్రీగురుం  పరమం విభుమ్ ।
లక్ష్మణం లక్షణైర్యుక్తం   ప్రణౌమి  సర్వదం సదా ॥౨॥ (యుగలకం)
దాసోఽహమస్మి మూఢోఽహం త్వద్దయావఞ్చితః  ఖలు ।
కృపాకటాక్షపూరైస్త్వం   పూరయ విరసం మనః ॥ ౩॥
దర్శ దర్శ భవద్రూపం  తృణ్మదీయా న శామ్యతి ।
శ్రావం  శ్రావం  భవత్కీర్తి శుశ్రూషా  నాపక్షీయతే ॥ ౪॥
స్మారం స్మారం భవన్నామ జిగీషా నాపచీయతే ।
పాయం పాయం భవద్వాక్యం మత్పిపాసా ప్రవర్ధతే   ॥ ౫॥
కౌలాఖ్యే శైవశాస్త్రే  యః విగ్రహీవ  కలౌయుగే ।
సన్తారయతి జ్ఞానస్య  పోతేన శరణాగతాన్ ॥౬॥
అవాప్తుకామో భవదాశ్రయం  హి విషణ్ణచేతా  విభవాబ్ధిమగ్నః  ।
త్వత్పూతపాదాబ్జపరాగకాఙ్క్షీ  ద్వారే తవ ప్రాఞ్జలిరాగతోఽస్మి   ॥ ౭॥
ధునోతి వాయుర్హి యథా మహీరుహాన్ ఇయం తథా దుష్ప్రకృతిర్మనుష్యాన్ ।
పరం భవద్దర్శనవాతపాలితాన్  నరాన్ సమర్థోఽస్తి  న కోఽపి ధర్షితుమ్  ॥౮॥
అల్పజ్ఞాన్  కుజనాన్ ధీమాన్ కౌలాచారవివర్జితాన్  ।
నవాభినవకైర్భావైః   ప్రపూరయతి  మద్గురుః  ॥౯॥
త్వద్వాక్యతన్త్ర్యోద్యత  రమ్యనాదైః  మనోజ్ఞభావైః   రసపూరితం సత్ ।
స్వాన్తం మదీయం రసభావహీనం ప్రాప్నోత్యనాఖ్యాం  స్థితిమద్వితీయామ్  ॥ ౧౦॥
భవత్పదాబ్జేన  మనాక్ స్పృష్టే మలన్త్రిధా  ద్రాగపయాతి  కుత్ర ।
జానే న భో కౌలికదేశికేన్ద్ర  ! ఏతద్ధి సత్యం న మృషాబ్రవీమి  ॥ ౧౧॥

పూతం వివిక్తం దశరాగవర్జితం  సత్త్వే సునిష్ఠం  నయనామృతం పరమ్ ।
స్వతన్త్రవిద్వజ్జనవృన్దవన్దితం     గురుం దయాద్రం  ప్రణమామి  నిత్యమ్ ॥ ౧౨॥
స్మృతౌ నిమగ్నః విరహాతురస్త్వహం లేభే న శాన్తి న సుఖం న నిద్రామ్  ।
నికామపానీయయుతాం న కోఽపి హిత్వా నదీం సఞ్జతి  తృష్ణికాయామ్  ॥ ౧౩॥
తవ భక్తిసుధాహీనా దశా న మాం సుఖావహా ।
మధుకుమ్భే మహాలబ్ధే ద్రాక్షేహా  నోపజాయతే ॥ ౧౪॥
న భోగవిభవం కాఙ్క్షే న సుఖం నార్థసఞ్చయః  ।
పరమేకా భవద్భక్తిరస్తు మే సర్వసౌఖ్యదా ॥ ౧౫॥
సుదర్శనః సదాస్తు మామనన్తానన్దవర్ధకః   ।
సంవిన్మార్గో భవత్ప్రాప్తిసాధకః త్రిగుణాత్మకః  ॥ ౧౬॥
నాసీనస్య న సుప్తస్య భ్రమతో  నోత్థితస్య  న ।
త్వామన్తరాశమోనాస్తి దివా రాత్రౌ చ జాగ్రతః  ॥ ౧౭॥
కఠోరః కోమలాఙ్గోఽసి  దుర్ధషః  సులభోఽసి త్వమ్ ।
ఉగ్రః  శాన్తస్వభావోఽసి దానే రతోఽసి నిర్మదః ॥ ౧౮॥
బభర్తి భక్తాన్ స్వస్నేహధారయా జహర్తి దుష్టాన్  భవభక్తిబాధకాన్ ।
విభూతిసుసిద్ధిసమృద్ధియుక్తాన్   చకర్తి లోకాన్ స్వకృపాకటాక్షైః ॥ ౧౯॥
సమానభావేన సమానప్రీత్యా  సమత్వయోగీ సమతాప్రచారకః  ।
సర్వాన్ శరణ్య శరణాగతాఞ్చ కారుణ్యభావేన సమీక్షసే త్వమ్ ॥౨౦॥
త్వగ్ మజ్జాస్థి  హృది వ్యాప్తం జన్మాన్తరైరుపార్జితమ్   ।
తత్సర్వం నాశయత్వీశ !యదఘౌఘం మయా కృతమ్ ॥౨౧॥
ఏకవింశతిపుష్పాణాం కోకిలేన కృతా మయా ।
మాలా శ్రీగురుదేవస్య  లక్ష్మణస్య ప్రసాదయే  ॥
ఇతి శ్రీమఖనలాలకోకిలవిరచితా  శ్రీపాదుకాపుష్పమాలా  ।
ఇతి శివం
Encoded and proofread by Swathi R Venkata

